
დადა ახობაძე 

პიარისა (PR) და კომუნიკაციის საბაკალავრო პროგრამა 
კავკასიის მედიის სკოლა 
რისებას გამოყენებით მეცნიერებათა უნივერსიტეტი , ლატვია 

გაცვლით პროგრამაში მონაწილეობა ჩემთვის იმ დიდი მიზნის ნაწილი იყო, რომელიც 
პროფესიულ განვითარებასა და ახალი პერსპექტივების ძიებას გულისხმობს. რიგაში, RISEBA-ს 
გამოყენებითი მეცნიერებების უნივერსიტეტში გატარებულმა სემესტრმა შესაძლებლობა 
მომცა, PR-ისა და კომუნიკაციის სფერო საერთაშორისო სტანდარტებით შემესწავლა. 
პრაქტიკული სწავლების მეთოდებმა და მრავალფეროვანმა აკადემიურმა გარემომ დამანახა, 
თუ რამდენად მნიშვნელოვანია გლობალური ხედვა ჩემს პროფესიაში. 

ხშირად გვესმის რომ Erasmus+ ცხოვრებას ცვლის, მაგრამ სანამ თავად არ გამოცდი, რთულია 
დაიჯერო, რამდენად კარგია  ეს ცვლილება. ჩემთვის რიგაში გატარებული სემესტრი აღმოჩნდა 
არა მხოლოდ პროფესიული ზრდის ეტაპი, არამედ ერთი დიდი თავგადასავალი, რომელმაც 
კომფორტის ზონიდან გამომიყვანა და სულ სხვა ადამიანად მაქცია. თუმცა ყველაზე დიდი 
აღმოჩენა მაინც ადამიანები და ის საერთაშორისო გარემო იყო, სადაც აღმოვჩნდი. აქ შევიძინე 
მეგობრები მსოფლიოს სხვადასხვა წერტილიდან, რომლებთანაც კავშირი დღემდე მაქვს. 
ყველაზე სასიამოვნო კი ისაა, რომ ისინი უკვე საქართველოში ჩამოსვლას გეგმავენ, რომ ჩემი 
თვალით დანახული ჩვენი ქვეყანა გავაცნო. 

ყველაფერ ამას ემატება ისიც, რომ ამ პროგრამამ მომცა შესაძლებლობა მენახა უამრავი 
ქვეყანა და ქალაქი. თითოეული მგზავრობა იყო ახალი გაკვეთილი, ახალი თავგადასავალი, 
რომელმაც დამოუკიდებლობა და საკუთარი შესაძლებლობების რწმენა მასწავლა. საბოლოოდ 
ეს სემესტრი იყო პროფესიული ცოდნისა და დაუვიწყარი მოგონებების საუკეთესო სინთეზი, 
ამიტომ თუ გაქვს შესაძლებლობა, ეს შანსი ხელიდან არ უნდა გაუშვა! 


